
Gyatri Raja Upachara Manasa Puja

ગાયત્રીરાજોપચારમાનસપૂજા

૧. ધ્યાનમ્ -
મુક્તાવિદ્રુમહેમનીલધવલચ્છાયૈર્મુખૈસ્ત્રીક્ષણે -
ર્યુક્તામિન્દુકલાનિદ્ધમુકુટાં તત્ત્વાર્થવર્ણાત્મિકામ્ ।

ગાયત્રીં  વરદાઽભયાઙ્કુશકશાં શુભ્રં કપાલં ગદા
શઙ્ખં  ચક્રમથારવિન્દયુગલં હસ્તૈર્વહન્તીં  ભજે॥ ૧॥

૨.આવાહનમ્ -
ઉષસિ માગધમઙ્ગલગાયનૈર્ઝટિતિ  જાગૃહિં  જાગૃહિ જાગૃહિ
અતિકૃપાર્દ્રકટાક્ષનિરીક્ષણૈર્જગદિદં સુખિનં કુરુ હેઽમ્બિકે ॥
ૐઐં હી શ્રીં  ભગવત્યૈ ગાયત્ર્યૈ આવાહનં સમર્પયામિ નમઃ ।
ૐ કનકમયવિતર્દિશોભમાનં 
દિશિ દિશિ પૂર્ણસુવર્ણકુમ્ભયુક્તમ્ ।

મણિમયશુભમણ્ડપં ત્વમેહિ
મયિ કૃપયેતિ સમર્ચનં ગ્રહીતુમ્॥ ૨॥

૩.આસનમ્ -
કનકમયવિતર્દિસ્થાપિતે   તૂલિકાઢ્યે
વિવિધકુસુમકીર્ણે કોટિબાલાર્કવર્ણે ।

ભગવતિ રમણીયે રત્નસિંહાસનેઽસ્મિન્ 
ઉપવિશ પદયુગ્મં હેમપીઠે નિધેહિ॥ ૩॥

ૐઐં હ્રીં   શ્રીં  ભગવત્યૈ હેમપીઠ આસનં સમર્પયામિ નમઃ॥
૪. પાદ્યમ્ -
દૂર્વયા સરસિજાન્વિતમાતઃ કાન્તયા ચ સહિતં કુસુમાઢ્યમ્ ।
પદ્મયુગ્મસદૃશે પદયુગ્મે પાદ્યમેતદુરરીકુરુ માતઃ ।
ૐઐં હ્રીં   શ્રીં  ભગવત્યૈ ગાયત્ર્યૈ પાદ્યપાત્રાત્પાદયોઃ

પાદ્યં સમર્પયામિ નમઃ॥ ૪॥

1



ગાયત્રીરાજોપચારમાનસપૂજા

૫. અર્ઘ્યમ્ -
ગન્ધપુષ્પયવસર્ષપદૂર્વાસંયુતં કુશતિલાક્ષતમિત્રમ્ ।
હેમપાત્રનિહિતં સહરત્નૈરર્ઘ્યમેતદુરરીકુરુ માતઃ ।
ૐઐં હ્રીં   શ્રીં  ભગવત્યૈ ગાયત્ર્યૈ અર્ઘ્યપાત્રાત્

હસ્તયોરર્ઘ્યં સમર્પયામિ નમઃ॥ ૪॥
૬.આચમનીયમ્ -
જલજદયુતિના કરેણ જાતીફલકઙ્કોલલવઙ્ગગન્ધયુક્તૈઃ  ।
અમૃતૈરમૃતૈરિવાશ્રિતૈતદ્ભગવત્યાચમનં વિધીયતામ્ ।
ૐઐ હીં  શ્રીં  ભગવત્યૈ ગાયત્ર્યૈ આચમનીયપાત્રાદાચમનીયં

સમર્પયામિ નમઃ॥ ૬॥
૭. મધુપર્કઃ-
મધુનિહિતં કનકસ્ય સમ્પુટે પિહિતં રત્નપિધાનકેન યત્ ।
તદિદં ભગવતિ કરેઽર્પિતં   તે મધુપર્કં જનનિ પ્રગૃહ્યતામ્ ।
ૐઐ હ્રીં   શ્રીં  ભગવત્યૈ ગાયત્ર્યૈ મધુપર્કપાત્રાત્

મધુપર્કં સમર્પયામિ નમઃ॥ ૭॥
૮.આચમનીયમ્ -
પાદ્યાન્તે પરિકલ્પિતં ચ પદયોરર્ઘ્યં તથા હસ્તયોઃ
સૌધીભિર્મધુપર્કમમ્બ મધુરં ધારાભિરાસ્વાદયઃ ।
તોયેનાચમનં વિધેહિ શુચિના ગાઙ્ગેન  યત્કલ્પિતં
સાષ્ટાઙ્ગપ્રાણિપાતયુક્તશિશુકં  દૃષ્ટ્યા કૃતાર્થીકુરુ ।
ૐઐ હ્રીં   શ્રીં  ભગવત્યૈ ગાયત્ર્યૈ આચમનીયપાત્રાદિદમાચમનીયં
સમર્પયામિ નમઃ॥ ૮॥

૯. સ્નાનમ્ -
ગઙ્ગાસરસ્વતીરેવાપયોષ્ણીનર્મદાજલૈઃ  ।
સ્નાપિતાઽસિ મયા દેવિ પ્રસીદ પરમેશ્વરિ ।
ૐઐ હીં  શ્રીં  ભગવત્યૈ ગાયત્ર્યૈ નાનાનદીનાં

જલૈઃ સ્નાનં સમર્પયામિ નમઃ॥ ૯॥
૧૦. પઞ્ચામૃતસ્નાનમ્ -
પયો દધિ ઘૃતં ચૈવ મધુશર્કરયા યુતમ્ ।

પઞ્ચામૃતં મયાઽઽનીતં સ્નાનાર્થં પ્રતિગૃહ્યતામ્ ।
ૐઐ હીં  શ્રીં  ભગવત્યૈ ગાયત્ર્યૈ પઞ્ચામૃતસ્નાનં

સમર્પયામિ નમઃ॥ ૧૦॥
૧૧. પયઃ સ્નાનમ્ -
સ્વધેનુજાતં બલવીર્યવર્દ્ધનં દિવ્યામૃતાત્યન્તરસપ્રદં શુભમ્ ।
શ્રી ચણ્ડિકે દુગ્ધસમુદ્રસમ્ભવે ગૃહાણ દુગ્ધં મનસા સમર્પિતમ્   ।
ૐઐ હ્રીં   શ્રીં  ભગવત્યૈ ગાયત્ર્યૈ દુગ્ધસ્નાનં

સમર્પયામિ નમઃ॥ ૧૧॥
૧૨. દધિસ્નાનમ્ -
ક્ષીરોદ્ભવં સ્વાદુ સુધામયં ચ

શ્રીચન્દ્રકાન્તિસદૃશં સુશોભનમ્ ।
શ્રી ચણ્ડિકે શુમ્ભનિશુમ્ભનાશિનિ

સ્નાનાર્થમઙ્ગીકુરુ  ચાર્પિતં   દધિ ।
ૐઐં હ્રીં   શ્રીં  ભગવત્યૈ ગાયત્ર્યૈ દધિસ્નાનં

સમર્પયામિ નમઃ॥ ૧૨॥
૧૩. ઘૃતસ્નાનમ્ -
શ્રીક્ષીરજોદ્ભૂતમિદં મનોજ્ઞં પ્રદીપ્તવહ્નિદયુતિપાવિતં ચ ।
શ્રીચણ્ડિકે દૈત્યવિનાશદક્ષે હૈયઙ્ગવીનં  પરિગ્ટહ્યતાં ચ ।
ૐઐં હ્રીં   શ્રીં  ભગવત્યૈ ગાયત્ર્યૈ ઘૃતસ્નાનં

સમર્પયામિ નમઃ॥ ૧૩॥
૧૪. મધુસ્નાનમ્ -
માધુર્યમિશ્રં મધુમક્ષિકાગણૈર્વૃક્ષાલિરમ્યે મધકાનને ચિતમ્ ।
શ્રીચણ્ડિકે શઙ્કરપ્રાણવલ્લભે

સ્નાનાર્થમઙ્ગીકુરુ  તેઽર્પિતં   મધુ ।
ૐઐં હીં  શ્રીં  ભગવત્યૈ ગાયત્ર્યૈ મધુસ્નાનં

સમર્પયામિ નમઃ॥ ૧૪॥
૧૫. શર્કરાસ્નાનમ્ -
પૂર્ણેક્ષુકામ્ભોધિસમુદ્ભવામિમાં માણિક્યમુક્તાફલદાનમઞ્જુલામ્ ।
શ્રીચણ્ડિકે ચણ્ડવિનાશકારિણિ સ્નાનાર્થમઙ્ગીકુરુ  શર્કરાં શુભામ્ ।
ૐઐં હ્રીં   શ્રીં  ભગવત્યૈ ગાયત્ર્યૈ શર્કરાસ્નાનં

સમર્પયામિ નમઃ॥ ૧૫॥
૧૬. જલસ્નાનમ્ -
ૐ તસ્માદ્યજ્ઞાત્સર્વહુતઃ સમ્ભૃતં પૃષદાજ્યમ્ ।
પશૂંસ્તાંશ્ચક્રે વાયવ્યાનારણ્યા ગ્રામ્યાશ્ચ યે ।
ૐઐં હ્રીં   શ્રીં  ભગવત્યૈ ગાયત્ર્યૈ જલસ્નાનં

સમર્પયામિ નમઃ॥ ૧૬॥
૧૭. ઇક્ષુરસસ્નાનમ્ -
ૐઐં હ્રીં   શ્રીં  ભગવત્યૈ ગાયત્ર્યૈ ઇક્ષુરસસ્નાનં

સમર્પયામિ નમઃ॥ ૧૭॥
૧૮. સુગન્ધિતૈલમ્ -
એતત્વમ્પકતૈલમમ્બ વિવિધૈઃ પુષ્પૈર્મુહુર્વાસિતં
ન્યસ્તં રત્નમયે સુવર્ણચષકે ભૃઙ્ગૈર્ધમદ્ભિર્વૃતમ્ ॥
સાનન્દં શુભસુન્દરીભિરભિતો હસ્તે ધૃતે ચિન્મયે
કેશેષુ ભ્રમરપ્રભેષુ સકલસ્વાઙ્ગેષુ  ચાલિપ્યતામ્ ।
ૐઐં હ્રીં   શ્રીં  ભગવત્યૈ ગાયત્ર્યૈ સુગન્ધિતતૈલં

સમર્પયામિ નમઃ॥ ૧૮॥
૧૯. ઉદ્વર્ત્તનસ્નાનમ્ -
માતઃ કુઙ્કુમપઙ્કનિર્મિતમિદં    દેહે તવોદ્વર્ત્તનં
ભક્ત્યાહં કલયામિ હૈમરજસા સમ્મિશ્રિતં કેસરૈઃ ।
કેશાનાનામલકૈર્વિશોધ્ય   વિશદં કસ્તૂરિકાદ્યર્ચિતૈઃ 
સ્નાનં તે નવરત્નકુમ્ભવિધિના સંવાસિતોષ્ણોદકૈઃ  ।
ૐઐં હ્રીં   શ્રીં  ભગવત્યૈ ગાયત્ર્યૈ ઉદ્વવર્ત્તનસ્નાનં

સમર્પયામિ નમઃ॥ ૧૯॥
૨૦. સુગન્ધિજલમ્ -
એલોશીરસુવાસિતૈઃ સકુસુમૈર્ગઙ્ગાદિતીર્થોદકૈઃ 
માણિક્યાદિકમૌક્તિકામૃતયુતૈઃ સ્વચ્છૈઃ સુવર્ણોદકૈઃ  ।
મન્ત્રાન્ વૈદિકતાન્ત્રિકાન્ પરિપઠન્ સાનન્દમત્યાદરં
સ્નાનં તે પરિકલ્પયામિ જનનિ સ્નેહાત્ત્વમઙ્ગીકુરુ  ।
ૐઐં હ્રીં   શ્રીં  ભગવત્યૈ ગાયત્ર્યૈ સુગન્ધિજલસ્નાનં

સમર્પયામિ નમઃ॥ ૨૦॥

૨૧. શુદ્ધોદકસ્નાનમ્ -
ઉદ્ગન્ધૈરગુરૂદ્ભવૈઃ સુરભિણા કસ્તૂરિકાવારિણા
સ્ફૂર્જત્સૌરભયક્ષકર્દમજલૈઃ કાશ્મીરનીલૈરપિ॥
પુષ્પામ્ભોભિરશેષતીર્થસલિલૈઃ કર્પૂરવાસોભરૈઃ
સ્નાનં તે પરિકલ્પયામિ કમલે ભક્ત્યા તદઙ્ગીકુરુ  ।
ૐઐં હ્રીં   શ્રીં  ભગવત્યૈ ગાયત્ર્યૈ શુદ્ધોદકસ્નાનં

સમર્પયામિ નમઃ॥ ૨૧॥
૨૨. વસ્ત્રમ્ -
બાલાર્કદ્યુતિ દાડિમીયકુસુમપ્રસ્પર્દ્ધિ  સર્વોત્તમ
માતસ્ત્વં પરિધેહિ દિવ્યવસનં ભક્ત્યા મયા કલ્પિતમ્ ।
મુક્તાભિર્ગ્રન્થિતં ચ કઞ્ચુકમિદં સ્વીકૃત્ય પીતપ્રભં
તપ્તસ્વર્ણસમાનવર્ણમતુલં પ્રાવારમઙ્ગીકુરુ  ।
ૐઐં હીં  શ્રીં  ભગવત્યૈ ગાયત્ર્યૈ વસ્ત્રં સમર્પયામિ નમઃ॥ ૨૨॥

૨૩. ઉપવસ્ત્રમ્ -
કૌશેયૈર્ગ્રથિતં દિવ્યં નાનરત્નયુતં વરમ્ ।
ઉપવસ્ત્રં મયા દત્તં ગૃહાણ પરમેશ્વરિ ।
ૐઐં હ્રીં   શ્રીં  ભગવત્યૈ ગાયત્ર્યૈ ઉપવસ્ત્રં

સમર્પયામિ નમઃ॥ ૨૩॥
૨૪.આચમનમ્ -
ભૂપાલદિક્પાલકિરીટરત્નમરીચિયોગાર્ચિતપાદપીઠૈઃ   ।
દેવૈઃ સમારાધિતપાદપદ્યૈઃ શ્રીચણ્ડિકે સ્વાચમનં ગૃહાણ ।
ૐઐં હ્રીં   શ્રીં  ભગવત્યૈ ગાયત્ર્યૈ આચમનં

સમર્પયામિ નમઃ॥ ૨૪॥
૨૫. પાદુકે -
નવરત્નયુતે મયાર્પિતે   કમનીયે તપનીયપાદુકે । -

સવિલાસમિદં પદદ્વયં કૃપયા દેવિ તયોર્નિધીયતામ્   ।
ૐઐં હ્રીં   શ્રીં  ભગવત્યૈ ગાયત્ર્યૈ રત્નખચિતસ્વર્ણનિર્મિતે 

પાદુકે સમર્પયામિ નમઃ॥ ૨૫॥
૨૬. મણ્ડપપ્રવેશમ્ -
નાનારત્નસમાકીર્ણં મણિસ્તમ્ભવિરાજિતમ્ ।

મણ્ડપં પ્રવિશ ત્વં હે માતઃ શીઘ્રં પ્રસીદ મે ।
ૐઐં હ્રીં   શ્રીં  ભગવતિ માતઃ મણ્ડપં પ્રવિશ તે નમઃ॥ ૨૬॥

૨૭. સિંહાસનારોહણમ્   -
મુક્તાવિદ્રુમનીલમરકતતમણિપ્રખ્યે શુભેઽત્યુજ્જ્વલે
તિગ્માંશુપ્રવિકાસિહેમરચિતે સિંહૈઃ   સદાલઙ્કૃતે ।
કૌશેયૈઃ સુસમાવૃતેઽતિમૃદુલે નાનોપધાનાવૃતે
માતસ્ત્વં પદવીં  નિધેહિ કૃપયા દિવ્યેઽતિ સિંહાસને   ।
ઐં હ્રીં   શ્રીં  ભગવતિ ગાયત્રિ સિંહાસનમધિરુહ્યતાં   નમઃ॥ ૨૭॥

૨૮. કેશપાશસંસ્કારઃ-
બહુભિરગુરુધૂપૈઃ  સાદરં ધૂપયિત્વા
ભગવતિ તવ કેશાન્ કઙ્કતૈર્માર્જયિત્વા॥
સુરભિ (કમલવૃન્દૈઃ) શ્ચમ્પકૈશ્ચાર્ચયિત્વા
ઝટિતિ કનકસૂત્રૈર્જુટયન્  વેષયામિ ।
ૐઐં હ્રીં   શ્રીં  ભગવત્યૈ ગાયત્ર્યૈ કેશપાશાન્

વેષ્ટિતું પ્રાર્થયામિ નમઃ॥ ૨૮॥
૨૯. સૌવીરાઞ્જનમ્ -
સૌવીરાજનમિદમમ્બ ચક્ષુષોસ્તે
વિન્યસ્તં કનકંશલાકયા મયા યત્ ।
તન્નૂનં મલિનમપિ ત્વદક્ષિસઙ્ગાત્
બ્રહ્મેન્દ્રાદયભિલષણીયતામિયાય ।
ૐઐં હ્રીં   શ્રીં  ભગવત્યૈ ગાયત્ર્યૈ સૌવીરાઞ્જનં

સમર્પયામિ નમઃ॥ ૨૯॥
૩૦. અલઙ્કારાણિ -

મઞ્જીરાન્ પદયોર્નિધાય   રુચિરાન્ વિન્યસ્ય કાઞ્ચી કટૌ
મુક્તાહારસુરોજયોરનુપમં નક્ષત્રમાલાં ગલે ।
કેયૂરાણિ ભુજેષુ રત્નવલયશ્રેણીં  કરેષુ ક્રમાત્
તાટઙ્કે તવ કર્ણયોર્વિનિદધે   શીર્ષે ચ ચૂડામણિમ્॥
ધમ્મિલ્લે તવ દેવિ હેમકુસમાન્યાધાય ભાલસ્થલે
મુક્તારાજિવિરાજિ હેમતિલકં નાસાપુટે મૌલિકામ્ ।
માતર્મૌક્તિકજાલિકાં ચ કુચયોઃ સર્વાઙ્ગુલીષૂર્મિકાઃ  

કટયાં કાઞ્ચનકિઙ્કિણીં  વિનિદધે રત્નાવતંસૌ શ્રુતૌ ।
ૐઐં હ્રીં   શ્રીં  ભગવત્યૈ ગાયત્ર્યૈ નાનાલઙ્કરાણિ

સમર્પયામિ નમઃ॥ ૩૦॥
૩૧. ગન્ધમ્ -
પ્રત્યઙ્ગં  પરિમાર્જયામિ શુચિના વસ્ત્રેણ સંપ્રોક્ષિતમ્ ।
કુર્વે કેશકલાપમાયતતરં ઘૂપોત્તમૈર્ધૂપિતમ્ ।
કાશ્મીરૈરગુરુદ્રવૈર્મલયજૈઃ સઙ્ઘર્ષ્ય  સમ્પાદિતં
ભક્તત્રાણપરે (વિશુદ્ધ-) વિમલે શ્રીચન્દનં ગૃહ્યતામ્ ।
ૐઐં હ્રીં   શ્રીં  ભગવત્યૈ ગાયત્ર્યૈ ગન્ધં સમર્પયામિ નમઃ॥ ૩૧॥

૩૨. કુઙ્કુમમ્  -
માતર્ભાલતલે તવાતિવિમલે કાશ્મીરકસ્તૂરિકા-
ઽગુરુભિઃ સંવલિતં કરોમિ તિલકં દેહેઽઙ્ગરાગં  હિ તત્ ।
વક્ષોજાદિષુ યક્ષકર્દમરસં સિક્ત્વા ચ પુષ્પાવૃતિં
પાદૌ કુઙ્કુમલેપનાદિભિરહં  સમ્પૂજયામિ ક્રમાત્ ।
ૐઐં હ્રીં   શ્રીં  ભગવત્યૈ ગાયત્ર્યૈ કુઙ્કુમં

સમર્પયામિ નમઃ॥ ૩૨॥
૩૩. કજ્જલમ્ -
ચામ્પેયકપૂર્રકચન્દનાદિભિર્નાનાવિધૈર્ગન્ધચયૈઃ સુવાસિતમ્ ।
નેત્રાઞ્જનાર્થાય હરિન્મણિપ્રભં શ્રીચણ્ડિકે સ્વીકુરુ કજ્જલં શુભમ્ ।
ૐઐં હ્રીં   શ્રીં  ભગવત્યૈ ગાયત્ર્યૈ કજ્જલં

સમર્પયામિ નમઃ॥ ૩૩॥
૩૪. અક્ષતાન્ -
રત્નાક્ષતૈસ્ત્વાં પરિપૂજયામિ મુક્તાફલૈર્વા રુચિરૈરવિદ્ધૈઃ ।
અખણ્ડિતૈર્દેવિ યવાદિભિર્વા કાશ્મીરપઙ્કાઙ્કિતતણ્ડુલૈર્વા ।
ૐઐં હ્રીં   શ્રીં  ભગવત્યૈ ગાયત્ર્યૈ અક્ષતાન્ સમર્પયામિ નમઃ॥ ૩૪॥

૩૫. અત્તરમ્ -
જનનિ ચમ્પતૈલમિદં પુરો મૃગમદઃ પટવાસક ઐડકઃ ।
વિપુલગન્ધમિદં ચ ચતુઃસમં સપદિ સર્વમિદં પરિગૃહ્યતામ્ ।
ૐઐં હ્રીં   શ્રીં  ભગવત્યૈ ગાયત્ર્યૈ પરિમલં

સમર્પયામિ નમઃ॥ ૩૫॥

૩૬. સિન્દૂરમ્ -
સીમન્તે તે ભગવતિ મયા સાદરં ન્યસ્તમેતત્
સિન્દૂર તે હૃદયકમલે હર્ષવર્ષં તનોતુ ।
બાલાદિત્યદયુતિરિવ સદા લોહિતાયસ્યકાન્તિ-
શ્ચન્તર્ધ્વાન્તં હરતુ સકલં ચેતસા ચિન્તયામિ ।
ૐઐં હ્રીં   શ્રીં  ભગવત્યૈ ગાયત્ર્યૈ સિન્દૂરં સમર્પયામિ નમઃ॥ ૩૬॥

૩૭. મુકુટમ્ -
ૐઐં હ્રીં   શ્રીં  ભગવત્યૈ ગાયત્ર્યૈ નવરત્નજટિતસ્વર્ણમુકુટં

સમર્પયામિ નમઃ॥ ૩૭॥
૩૮. પુષ્પાણિ -

મન્દારકુન્દકરવીરલવઙ્ગપુષ્પૈ  -
સ્ત્વાં દેવિ સન્તતમહં પરિપૂજયામિ ।
જાતીજપાબકુલચમ્પકકેતકાદિ-
નાનાવિધાનિ કુસુમાનિ ચ તેઽર્પયામિ ।
ૐઐં હ્રીં   શ્રીં  ભગવત્યૈ ગાયત્ર્યૈ નાનાવિધાનિ પુષ્પાણિ

સમર્પયામિ નમઃ॥ ૩૮॥
૩૯. પુષ્પમાલા -
પુષ્પૌઘૈર્દ્યોતયદ્ભિઃ સતતપરિચલત્કાન્તિકલ્લોલજાલૈઃ
કુર્વાણા મજ્જદન્તઃકરણવિમલતાશોભિતેયં ત્રિવેણી ।
મુક્તાભિઃ પદ્મરાગૈર્મરકતમણિભિર્નિમિતા   દીપ્યમાનૈઃ
નિત્યં હારં ત્વં ભગવતિ કમલે ગૃહ્યતાં કણ્ઠમધ્યે॥ ૩૯॥
ૐઐં હ્રીં   શ્રીં  ભગવત્યૈ ગાયત્ર્યૈ પુષ્પમાલાં

સમર્પયામિ નમઃ॥ ૩૯॥
૪૦. શ્વેતચૂર્ણમ્ -
મન્દારવલ્લીકરવીરસમ્ભવં કર્પરપાટીરસુવાસિતં સિતમ્ ।
શ્રીશ્વેતચૂર્ણં વિધિના સમર્પિતં   પ્રીત્યા ત્વમઙ્ગીકુરુ  માતરદ્ય ।
ૐઐં હ્રીં   શ્રીં  ભગવત્યૈ ગાયત્ર્યૈ સ્વેતચૂર્ણ

સમર્પયામિ નમઃ॥ ૪૦॥
૪૧. રક્તચૂર્ણમ્ -
પ્રત્યૂષબાલાર્કમયૂખસન્નિભં જાતીફલૈલાગુરુણા સુવાસિતમ્ ।

શ્રીરક્તચૂર્ણં મનસા મયાર્પિતં   પ્રીત્યાં ત્વમઙ્ગીકુરુ  માતરદ્ય ।
ૐઐં હ્રીં   શ્રીં  ભગવત્યૈ ગાયત્ર્યૈ રક્તચૂર્ણ

સમર્પયામિ નમઃ॥ ૪૧॥
૪૨. હરિદ્રા -
હરિદ્રમોત્થામતિપીતવર્ણા સુવાસિતાં ચન્દનપારિજાતૈઃ ।
અનન્યભાવેન સમર્પિતં   તે માતર્હરિદ્રામુરરીકુરુસ્વ ।
ૐઐં હ્રીં   શ્રીં  ભગવત્યૈ ગાયત્ર્યૈ હરિદ્રાં

સમર્પયામિ નમઃ॥ ૪૨॥
૪૩. કુઙ્કુમમ્  -
કુઙ્કુમં  કામનાદિવ્યં કામનાકામસમ્ભવમ્ ।
કુઙ્કુમેનાર્ચિતા    દેવિ પ્રસીદ પરમેશ્વરિ ।
ૐઐં હ્રીં   શ્રીં  ભગવત્યૈ ગાયત્ર્યૈ કુઙ્કુમં

સમર્પયામિ નમઃ॥ ૪૩॥
૪૪. અબીરગુલલામ્ -
અબીરં ચ ગુલાલં ચ ચોવાચન્દનમેવ ચ ।
અબીરેણાર્ચિતા   દેવિ ઋતં શાન્તિં  પ્રયચ્છ મે ।
ૐઐં હ્રીં   શ્રીં  ભગવત્યૈ ગાયત્ર્યૈ અબીરં સમર્પયામિ નમઃ॥ ૪૪॥

૪૫. ધૂપમ્ -
લાક્ષારસમિલિતૈઃ સિતાભ્રસહિતૈઃ શ્રીવાસસમ્મિશ્રિતૈઃ
કર્પૂરાકલિતૈઃ સિતામધુયુતૈર્ગોસર્પિષાઽઽલોડિતૈઃ   ।
શ્રીખણ્ડાગુરુગુગ્ગુલુપ્રભૃતિભિર્નાનાવિધૈર્વસ્તુભિ-
ર્ધૂપં તે પરિકલ્પયામિ જનનિ તદ્ભૂપમઙ્ગીકુરુ  ।
ૐઐં હ્રીં   શ્રીં  ભગવત્યૈ ગાયત્ર્યૈ ધૂપમાઘ્રાપયામિ નમઃ॥ ૪૫॥

૪૬. દીપમ્ -
રત્નાલઙ્કૃતહેમપાત્રનિહિતૈર્ગોસર્પિષા   દીપિતૈ-
ર્દીપૈર્દીર્ઘતરાન્ધકારભિદુરૈર્વાલાર્કકોટિપ્રભૈઃ ।
આતામ્રજ્વલદુજ્જ્વલદ્ગગનવદ્રત્નપ્રદીપૈઃ સદા
માતસ્ત્વામહમાદરાદનુદિનં નીરાઞ્જયામ્યુજ્જ્વલૈઃ ।
ૐ હ્રીં   શ્રીં  ભગવત્યૈ ગાયત્ર્યૈ દીપં દર્શયામિ નમઃ॥ ૪૬॥

૪૭. નૈવેદ્યમ્ -

માતસ્ત્વાં દઘિદુગ્ધપાયસમહાશાલ્યન્નસન્તાલિકા
સૂપાપૂપસિતાઘૃતૈઃ સવટકૈઃ સક્ષૌદ્રરમ્ભાફલૈઃ ।
એલાજીરકહિઙ્ગુનાગરનિશાકૌસ્તુમ્બરૈઃ  સંસ્કૃતૈઃ
શાકૈઃ  શાકયુતૈઃ સુધાદિસરસૈઃ સન્તર્પયામ્યર્પિતૈઃ  ॥
સાસૂપસૂપદધિદુગ્ધસિતાઘૃતાનિ
સુસ્વાદુભક્ષ્યપરમાન્નપુરઃસરાણિ॥
શાકીલ્લસનમરિચજીરકત્વલ્લિકાનિ
ભક્ષ્યાણિ ભક્ષ જગદમ્બ મયાર્પિતાનિ   ।
ૐઐં હ્રીં   શ્રીં  ભગવત્યૈ ગાયત્ર્યૈનાનાવિધપરિપક્વ-

સુમધુરપક્વફલયુક્ત નૈવેદ્યં નિવેદયામિ નમઃ॥ ૪૭॥
૪૮.આચમનીયમ્ -
ગઙ્ગોત્તરીવેગસમુદ્ભવેન  સુશીતલેનાપિ મનોહરેણ ।
તત્પદ્મપત્રાક્ષિ મયાઽર્પિતેન   શાઙ્ખોદકેનાચમનં  કુરુસ્વ ।
ૐઐં હ્રીં   શ્રીં  ભગવત્યૈ ગાયત્ર્યૈ નૈવેદ્યાન્તાચમનીયં જલં

સમર્પયામિ નમઃ॥ ૪૮॥
૪૯. પૂર્વામધુરપાનમ્ -
ક્ષીરમેતદિદમુત્તમોત્તમં પ્રાજ્યમાજ્યમિદમુજ્જ્વલં મધુ ।
પાનમેતદમૃતોપમં ત્વયા સમ્ભ્રમેણ પરિણીયતાં મુહુઃ  ।
ૐઐં હ્રીં   શ્રીં  ભગવત્યૈ ગાયત્ર્યૈ નૈવેદ્યાન્તાચમનીયં જલં

સમર્પયામિ નમઃ॥ ૪૯॥
૫૦. જલમ્ -
અતિશીતમુશીરવાસિતં તપનીયોપવને નિવેદિતમ્ ।
પટપૂતમિદં જિતામૃતં શુચિ ગઙ્ગામૃતમેવ  પીયતામ્ ।
ૐઐં હ્રીં   શ્રીં  ભગવત્યૈ ગાયત્ર્યૈ જલં સમર્પયામિ નમઃ॥ ૫૦॥

૫૧. ઉત્તરાચમનીયમ્ -
નીહારહારં વનસારસારં પ્રકલ્પિતાનેકસુગન્ધિભારમ્ ।
શીતામ્બુ જામ્બુનદપાત્રવર્ત્તિ  પીત્વા હિ વિશ્વેશ્વરિ પીયતાં પુનઃ ।
ૐઐં હ્રીં   શ્રીં  ભગવત્યૈ ગાયત્ર્યૈ ઉત્તરાચમનીયં

સમર્પયામિ નમઃ॥ ૫૧॥
૫૨. કરોદ્વર્તનમ્ -

ઉષ્ણોદકૈઃ  પાણિયુગં મુખં ચ પ્રક્ષાલ્ય માતઃ કલધૌતપાત્રે ।
કર્પૂરમિશ્રેણ સકુઙ્કુમેન  હસ્તૌ સમુદ્વર્ત્તય ચન્દનેન ।
ૐઐં હ્રીં   શ્રીં  ભગવત્યૈ ગાયત્ર્યૈ કરોદ્વર્ત્તનં ગન્ધં

સમર્પયામિ નમઃ॥ ૫૨॥
૫૩. તામ્બૂલમ્ -
કર્પૂરેણ યુતૈઃ લવઙ્ગસહિતૈઃ  કઙ્કોલચૂર્ણાન્વિતૈઃ
સુસ્વાદુક્રમુકૈઃ  સગૌરખદિરૈઃ સુસ્નિગ્ધજાતીફલૈઃ ।
માતઃ કેતકપત્રકેન્દુરુચિભિસ્તામ્બૂલવલ્લીદલૈઃ
સાનન્દં મુખમણ્ડનીયમતુલં તામ્બૂલમઙ્ગીકુરુ  ।
ૐઐં હ્રીં   શ્રીં  ભગવત્યૈ ગાયત્ર્યૈ તામ્બૂલં

સમર્પયામિ નમઃ॥ ૫૩॥
૫૪. દક્ષિણા -
અથ વહુમણિમિશ્રૈર્મૌક્તિકૈસ્ત્વાં વિકીર્ય
ત્રિભુવનકમનીયે પૂજયિત્વા ચ વસ્ત્રૈઃ ।
મિલિતવિવિધયુક્તૈદિવ્યલાવણ્યયુક્તાં
જનનિ કનકવૃષ્ટિં  દક્ષિણાં તેઽર્પયામિ ।
ૐઐં હ્રીં   શ્રીં  ભગવત્યૈ ગાયત્ર્યૈ દક્ષિણાં

સમર્પયામિ નમઃ॥ ૫૪॥
૫૫.આરાર્ત્તિક્યમ્  -
ૐ કર્પૂરગૌરં કરુણાવતારં સંસારસાર ભુજગેન્દ્રહારમ્ ।
સદા વસન્તં હૃદયારવિન્દે ભવં ભવાનીસહિતં નમામિ॥
ૐ ઇદં હવિઃ પ્રજનનં મેઽસ્તુ દશવીરં સર્વગણં સ્વસ્તયે ।
આત્મસનિ પ્રજાસનિ પશુસનિ લોકસન્યભયસનિ ।
અગ્નિ પ્રજાં બહુલાં મેઽકરોતુ અન્નં પયો રેતોઽસ્માસુ ધત્ત ।
ૐઐં હ્રીં   શ્રીં  ભગવત્યૈ ગાયત્ર્યૈ આરાર્તિક્યં

સમર્પયામિ નમઃ॥ ૫૫॥
૫૬. પ્રદક્ષિણા -
પદે પદે યા પરિપૂજકેભ્યઃ સદ્યોઽશ્વમેધાદિફલં દદાતિ ।
તાં સર્વપાપક્ષયહેતુભૂતાં પ્રદાક્ષિણાં તે પરિતઃ કરોમિ ।
ૐઐં હીં  શ્રીં  ભગવત્યા ગાયત્ર્યાઃ પ્રદાક્ષિણાં કરોમિ નમઃ॥ ૫૬॥

૫૭. મન્ત્રપુષ્પાઞ્જલિઃ -
ૐ યજ્ઞેન યજ્ઞમયજન્ત દેવાસ્તાનિ ધર્માણિ પ્રથમાન્યાસન્ ।
તે હ નાકં મહિમાનઃ સચન્ત યત્ર પૂર્વે સાધ્યાઃ સન્તિ દેવાઃ ।
ૐઐં હ્રીં   શ્રીં  ભગવત્યૈ ગાયત્ર્યૈ મન્ત્રપુષ્પાઞ્જલિં

સમર્પયામિ નમઃ॥ ૫૭॥
૫૮. પ્રાર્થના -
ૐ શ્રીશ્ચ તે લક્ષ્મીશ્ચ પત્ન્યાવહોરાત્રે પાર્શ્વે
નક્ષત્રાણિ રૂપમશ્વિનૌ વ્યાત્તમ્ ।
ઇષ્ણન્નિષાણામુમ્મ ઇષાણ સર્વલોકમ્મ ઇષાણ॥
ૐ વિશ્વતશ્ચક્ષુરુત વિશ્વતો મુખો વિશ્વતો બાહુરુત વિશ્વતસ્પાત્ ।
સમ્બાહુભ્યાં  ધમતિ સમ્પતત્રૈર્દ્યાવાભૂમી જનયન્ દેવ એકઃ ।
ૐઐં હ્રીં   શ્રીં  ભગવતી ગાયત્ર્યીં  પ્રાર્થયામિ નમઃ॥ ૫૮॥

૫૯. વિશેષાર્ઘ્યમ્ -
કલિઙ્ગકોશાતકસંયુતાનિ  જમ્બીરનારઙ્ગસમન્વિતાનિ  ।
સુનારિકેલાનિ સદાડિમાનિ ફલાનિ તે દેવિ સમર્પયામિ ।
ૐઐં હ્રીં   શ્રીં  ભગવત્યૈ ગાયત્ર્યૈ વિશેષાર્ઘ્યં

સમર્પયામિ નમઃ॥ ૫૯॥
૬૦. છત્રમ્ -
માતઃ કાઞ્ચનદણ્ડમણ્ડિતમિદં પૂર્ણેન્દુવિમ્બપ્રભં
નાનારત્નવિશોધિ હેમતિલકં લોકત્રયાહ્લાદકમ્ ।
ભાસ્વન્મૌક્તિકજાલિકાપરિવૃતં પ્રીત્યાત્મહસ્તે ધૃતં
છત્રં તે પરિકલ્પયામિ જનનિ ત્વષ્ટ્રા  સ્વયં નિર્મિતમ્   ।
ૐઐં હ્રીં   શ્રીં  ભગવત્યૈ ગાયત્ર્યૈ છત્રં સમર્પયામિ નમઃ॥ ૬૦॥

૬૧. ચામરમ્ -
શરદિન્દુમરીચિગૌરવર્ણૈઃ માણિક્યમુક્તાવિલસત્સુદણ્ડૈઃ ।
જગદમ્બ વિચિત્ર ચામરૈસ્ત્વામહમાનન્દભરેણ વીજયામિ ।
ઐં હ્રીં   શ્રીં  ભગવતીં  ગાયત્રીં  ચામરેણ વીજયામિ નમઃ॥ ૬૧॥

૬૨.આદર્શઃ-
માર્તણ્ડમણ્ડલનિભો જગદમ્બ યોઽયં
ભક્ત્યા મયા મણિમયો મુકુરોઽર્પિતસ્તે   ।

પૂર્ણેન્દુબિમ્બરુચિરં વદનં સ્વકીય-
મસ્મિન્ વિલોકય વિલોલવિલોચનેન ।
ૐઐં હ્રીં   શ્રીં  ભગવતીં  ગાયત્રીં  દર્પણં દર્શયામિ નમઃ॥ ૬૨॥

૬૩. અસ્ત્રમ્ -
ૐઐં હ્રીં   શ્રીં  ભગવત્યૈ ગાયત્ર્યૈ સુદર્શનાદ્યસ્ત્રં

સમર્પયામિ નમઃ॥ ૬૩॥
૬૪. શસ્ત્રમ્ -
ૐઐં હ્રીં   શ્રીં  ભગવત્યૈ ગાયત્ર્યૈ ગદાશખમ્પાશાદિ શસ્ત્રં

સમર્પયામિ નમઃ॥ ૬૪॥
૬૫. વાહનમ્ -
ૐઐં હ્રીં   શ્રીં  ભગવત્યૈ ગાયત્ર્યૈ હંસસિંહગરુડાદિ   વાહનં

સમર્પયામિ નમઃ॥ ૬૫॥
૬૬. સૈન્યમ્ -
ૐઐં હ્રીં   શ્રીં  ભગવત્યૈ ગાયત્ર્યૈ સૈન્યં સમર્પયામિ નમઃ॥

૬૭. નૃત્યમ્ -
ભ્રમવિલોલિતકુન્તલવૃન્દકા ગલિતમાલ્યવિકીર્ણસુભૂમયઃ ।
ઝટિતિ ઝઙ્કૃતિભિર્જગદમ્બિકે  મૃદુરવા હૃદયં સુખયન્તુ તે ।
ૐઐં હ્રીં   શ્રીં  ભગવત્યૈ ગાયત્ર્યૈ નૃત્યં

સમર્પયામિ નમઃ॥ ૬૭॥
૬૮. પ્રણામઃ -
ૐઐં હ્રીં   શ્રીં  ભગવતી ગાયત્રી સાષ્ટાઙ્ગ  પ્રણમામિ ।

ઇતિ રાજોપચારમાનસપૂજા સમાપ્તા ।
સમાપ્તિ ચાગાદિયં ગાયત્રીઉપાસનાપદ્ધતિઃ ।
ૐશાન્તિઃ ! શાન્તિઃ !! શાન્તિઃ !!!

ગાયત્રી રાજ ઉપચાર માનસ પૂજા ઉપાસના પદ્ધતિ

